
1 INNGANGUR 

Sett er fram tillaga að deiliskipulagi á nýju afþreyingar- og ferðamannasvæði við rætur Eyrarfjalls sem 

teygir sig upp fjallshlíðina og á topp fjallsins. Eyrarkláfur ehf. áformar að byggja upp kláf en 

framkvæmdin felst í að útbúa bílastæði fyrir farþega kláfsins, upphafsstöð kláfsins í hlíð Eyrarfjalls og 

endastöð á toppi fjallsins með einu millimastri á Gleiðarhjalla. Fyrirhugað er að kláfar verði á 

sitthvorum enda og gangi á móti hvorum öðrum. Á toppi Eyrarfjalls verður gert ráð fyrir 

þjónustubyggingu og hóteli á seinni stigum uppbyggingar. Gerð verður breyting á gildandi deiliskipulagi 

fyrir hlíðina neðan Gleiðarhjalla – ytri hluta frá árinu 2010 og hluti þess felldur inn í nýtt deiliskipulag 

Eyrarkláfs. 

Samhliða deiliskipulagi þessu er unnin breyting á aðalskipulagi Ísafjarðarbæjar þar sem skilgreindir 

verða nýir landnotkunarreitir afþreyingar- og ferðamannasvæðis (AF1) og verslunar og þjónustu (V8) í 

stað óbyggðra og opinna svæða. 

Líkleg áhrif af stefnu deiliskipulagsins á umhverfið eru metin skv. lögum um umhverfismat fram-

kvæmda og áætlana nr. 111/2021 og eru sett fram í umhverfismatsskýrslu í  kafla 4. 

 

 

MYND 1 Staðsetning kláfs1. 

Framkvæmdin fellur undir flokk B í 1. viðauka laga um umhverfismat framkvæmda og áætlana 

nr.111/2021 með vísan í tölulið 12.01 („Skíðabrekkur, skíðalyftur, kláfar og tengdar framkvæmdir sem 

ná yfir 15 ha svæði, eða þar sem mannvirki eru 15 m eða hærri eða framkvæmdir eru á jökli.“). 

Samkvæmt niðurstöðu Skipulagsstofnunar er framkvæmdin matsskyld og er vinna hafin við mat á 

umhverfisáhrifum. Framkvæmd mögulegrar hótelbyggingar á toppi fjallsins kann að vera 

tilkynningarskyld skv. áðurnefndum lögum en ekki er fjallað um hana í mati á umhverfisáhrifum 

framkvæmdarinnar. 

 
1 Þorleifur Eiríksson.(2024). Eyrarkláfur matsáætlun. Rorum ehf. 

1.1 Markmið og tilgangur 

Markmið deiliskipulags er að útfæra nánari stefnu og ákvæði fyrir Eyrarkláf svo framkvæmdin og 

rekstur kláfsins valdi eins lítilli röskun á umhverfinu eins og kostur er, bæði til lengri og skemmri tíma. 

Tilgangur framkvæmdarinnar er að skapa möguleika fyrir fólk til að njóta útsýnis frá toppi Eyrarfjalls og 

þróa svæðið sem útivistar- og afþreyingarsvæði. 

1.2 Skipulagsgögn 

Skipulagsuppdrátttur er unninn í hnitakerfinu ISN93, á kortagrunnum frá frá LMÍ og landeignaskrá 

Húsnæðis- og mannvirkjastofnunar og á grunni frá Ísafjarðarbæ. Skipulagsgögn eru eftirfarandi: 

• Deiliskipulagsuppdráttur í mkv. 1:1000 og 1:5000. 

• Greinargerð þessi með skipulags- og byggingarskilmálum. 

2 FORSENDUR OG STAÐHÆTTIR 

2.1 Skipulagssvæðið 

Skipulagssvæðið er um 15 ha að stærð. Aðkoma að svæðinu er frá Hjallavegi og er staðsett í Eyrarfjalli 

sem er 700 metra hátt beint fyrir ofan Ísafjarðarbæ. Það afmarkast af upphafsstöð kláfsins við hlíðarfót 

Eyrarfjalls, upp að Gleiðarhjalla þar sem reistur verður millimastur fyrir kláfinn og svo áfram á topp 

Eyrarfjalls þar sem endastöð kláfsins er staðsett.  

Á svæðinu er í dag ræktunarsvæði Gróanda, grænmetisgarðar sem eru opnir öllum bæjarbúum þar 

sem m.a. er ræktað lífrænt grænmeti og kryddjurtir. Gert er ráð fyrir að sú starfsemi víki fyrir starfsemi 

Eyrarkláfs og fundinn varanlegur staður í bæjarlandinu. 

Búið er að byggja upp snjóflóðavarnargarða neðst í hlíðum Eyrarfjalls, neðan Gleiðarhjalla, til að verja 

byggð á snjóflóðahættusvæði C. Upphafsstöð er innan snjóflóðahættusvæðis B, sjá nánar í kafla 2.3.  

 

MYND 2 Afmörkun deiliskipulags á Eyrarfjalli.  

2.2 Fornleifar 

Engar þekktar fornleifar eru innan fyrirhugaðs framkvæmdasvæðis2,3. Eldri fornleifaskráning frá árinu 

2002, sem náði yfir svæðið, uppfyllti ekki þær kröfur sem gerðar eru til fornleifaskráninga í dag. Því var 

framkvæmd ný fornleifaskráning á svæðinu í maí 2025. Við þá skráningu fundust engar fornleifar á 

yfirborði og engar heimildir eru til um fornleifar á svæðinu4.  

Ef fram koma áður óþekktar fornleifar á framkvæmdartíma, sbr. 24. gr. laga um menningarminjar nr. 

80/2012, verður framkvæmd stöðvuð uns fengin er ákvörðun Minjastofnunar Íslands um hvort halda 

megi áfram og með hvaða skilmálum. 

2.3 Náttúruvá 

Náttúruvá í sveitarfélaginu er þekkt og er þá helst vegna ofanflóða s.s. vegna snjóflóða, aurflóða eða, 

grjóthruns auk sjávaflóða. 

Hættumat vegna ofanflóða á Ísafirði og í 

Hnífsdal var unnið fyrir byggðina af Veðurstofu 

Íslands á vegum hættumatsnefndar 

Ísafjarðarbæjar og endurskoðað síðast árið 

2012. Ekki er til hættumat sem nær til alls 

svæðisins sem verður skipulagt. Í 4. gr. laga nr. 

49/1997 um varnir gegn snjóflóðum og 

skriðuföllum kemur fram að sveitarstjórnir í 

sveitarfélögum þar sem ofanflóð hafa fallið á 

byggð eða nærri henni eða hætta er talin á slíku 

skulu láta meta hættu á ofanflóðum. Skal 

hættumat fyrst og fremst ná til þéttbýlis og 

svæða þar sem þétt byggð er fyrirhuguð. 

Jafnframt fari slíkt mat fram á skipulögðum 

skíðasvæðum. Hættumat skal fela í sér mat á 

þeirri hættu sem lífi fólks er búin vegna 

ofanflóða á byggð svæði eða skipulögð 

byggingarsvæði. Við matið skal tekið tillit til 

varnarvirkja sem reist hafa verið.      

Svæðið við fyrirhugaða upphafsstöð kláfsins er skilgreint sem B-svæði samkvæmt hættumati vegna 

ofanflóða. Við hönnun og útfærslu mannvirkja skal taka mið af gildandi hættumati og ákvæðum 

reglugerðar nr. 505/2000 um varnir gegn snjóflóðum og skriðuföllum. Við mat á notkun svæðisins má 

jafnframt líta til ákvæða reglugerðar nr. 636/2009 um hættumat vegna snjóflóða á skíðasvæðum, þar 

 
2 Ragnar Edvardsson og Ruth A. Maher. 2002. Fornleifaskráning í Ísafjarðarbæ. 1. hluti: Eyrarhreppur hinn forni. 
Svæðisskráning og aðalskráning. Náttúrustofa Vestfjarða og Fornleifastofnun Íslands. NV nr. 6-02. 
3 Kristinn Nikulás Edvardsson. 2010. Frá kotbýlum til bæjarsamfélags. Kortlagning sögulegs landslags á 
Vestfjörðum. Rannsóknarskýrsla. 
4 Kristín Sylvía Ragnarsdóttir og Atli Rúnarsson. 2025. Fornleifaskráning í landi Eyrar við Skutulsfjörð vegna 
deiliskipulags. NV nr. 16-25. 

MYND 3 Staðsetning hættumatslína í endurskoðuðu hættumati 
fyrir hluta skipulagssvæðisins frá árinu 2012. 

sem fjallað er um staðsetningu mannvirkja tengdra lyftubúnaði á B-svæðum. Í atvinnuhúsnæði þar sem 

unnið er að staðaldri telst áhætta ásættanleg ef staðaráhætta er minni en 1 af 10.000 á ári. Hins vegar 

er heimilt að meta viðveru fólks með öðrum hætti þegar um er að ræða starfsemi þar sem viðvera er 

ekki stöðug. Samkvæmt fyrirliggjandi hættumati eru snjóflóð á svæðinu talin sjaldgæf. Hætta er á 

aurflóðum og grjóthruni úr Gleiðarhjalla.Ofan við upphafsstöð er búið að reisa ofanflóðavarnargarð.  

Tafla 1: Skilgreining hættusvæða5 

 

2.4 Veðurfar 

Kláfurinn verður búinn veðurstöð sem fylgist daglega með aðstæðum. Veður, einkum vindstyrkur, er 

lykilþáttur í ákvörðunum um hvenær hægt er að flytja fólk upp á fjallið. Flutningar fara einungis fram 

þegar aðstæður uppfylla öryggiskröfur lyftuframleiðandans um hámarks vindálag sem búnaðurinn 

þolir. Veðurfarslegar takmarkanir við uppbyggingu kláfsins er tiltölulega lítil þar sem framkvæmdir og 

uppbygging kláfsins er að mestu leiti yfir sumarmánuðina þegar veður er gott. Við daglegan rekstur 

kláfsins er hámarksvindur 22 m/sek. sem leyfilegt er að hafa kláfinn opinn. Þegar vindur nær þeim 

hraða er lyftan stöðvuð og farþegar fluttir niður af fjallinu. Vírar, staurar og byggingar þurfa að þola 

það veðurfar sem er á svæðinu að vetri til. Hvassviðri, ofankoma og ísing eru náttúruvárþættir sem 

gæta verður að6. 

2.5 Jarðstrengur innan skipulagssvæðis 

Neðan varnargarða á skipulagssvæðinu liggur Bolungarvíkurlína 2, 66 kV jarðstrengur á vegum 

Landsnets. Staðsetning hans er merktur inn á uppdrátt og 5m helgunarsvæði til hvorrar hliðar. Innan 

helgunarsvæðis eru framkvæmdir, jarðrask og mannvirkjagerð háð samþykki og samráði við Landsnet. 

Við hönnun og framkvæmdir skal tryggt að ekki verði rask sem geti haft áhrif á stöðugleika jarðvegs og 

strengs eða afhendingaröryggi raforku á svæðinu. Tryggja skal jafnframt greiðan aðgang að strengnum 

vegna eftirlits, viðhalds og viðgerða. Nauðsynlegt er að tryggja greiðan aðgang að strengjum vegna 

eftirlits, viðhalds og viðgerða. Það getur átt við aðgengi ýmissa vélknúinna tækja, allt eftir eðli verkefna. 

 
5 Reglugerð nr.505/2000 um hættumat vegna ofanflóða og flokkun og nýtingu hættusvæða. 
6 Þorleifur Eiríksson.(2024). Eyrarkláfur matsáætlun. Rorum ehf.  

Svæði 
Neðri mörk 
staðaráhættu 

Efri mörk 
staðaráhættu 

Leyfilegar byggingar 

C 3·10 -4 á ári - Engar nýbyggingar nema frístundahús* og húsnæði þar sem viðvera er 
lítil. 

B 1·10 -4 á ári 3·10 -4 á ári Atvinnuhúsnæði má byggja án sérstakra styrkinga. Byggja má íbúðarhús 
og byggja við hús þar sem búist er við miklum mannsöfnuði (svo sem 
fjölbýlishús, sjúkrahús, skóla) með sérstökum styrkingum. 

A 0.3·10 -4 á ári 1·10 -4 á ári Heimilt er að reisa nýtt íbúðar- og atvinnuhúsnæði án sérstakra 
styrkinga nema hvað styrkja þarf hús þar sem búist er við miklum 
mannsöfnuði (svo sem fjölbýlishús, skóla, sjúkrahús) og íbúðarhús með 
fleiri en fjórum íbúðum. 

*Ef staðaráhætta er minni en 5 · 10−4 á ári. 

Gæta þarf samræmis á milli skipulagsstiga og annarra áætlana. Horft verður til áherslna í eftirfarandi 

áætlunum og stefnumiðum: 

3.1 Áfangastaðaáætlun Vestfjarða 

Hönnun og uppbygging kláfs á Ísafirði upp Eyrarfjall er á áfangastaðaáætlun Vestfjarða. Stefna 

áætlunarinnar er að á Vestfjörðum verði ekki massa ferðaþjónusta en megináhersla á að byggja upp 

ferðaþjónustu fyrir gesti sem eru tilbúnir að dvelja lengur og borga fyrir gæði. Sjálfstæði 

landkönnuðurinn er sá markhópur, miðað við markhópagreiningu Íslandsstofu, sem flestir telja að 

henti vestfirskri ferðaþjónustu. Samkvæmt Íslandsstofu er þeim markhópi lýst nánar með eftirfarandi 

hætti: Hann vill ekki hefðbundið frí eða vera heftur í of skipulagðri dagskrá heldur velur hann það sem 

er framandi og nýtt. Hann kýs að ferðast í fámennum hópi þar sem ekta íslensk upplifun skiptir miklu 

máli.  

3.2 Landsskipulagsstefna 2024-2038 

Landsskipulagsstefna er unnin á grundvelli skipulagslaga nr. 123/2010. Samkvæmt 4. mgr. 10. gr. sömu 

laga  skulu  sveitarfélög  taka  mið  af  landsskipulagsstefnu  við  gerð  skipulagsáætlana  eða  breytinga  

á þeim. 

Áhersla B.3: Skipulag tryggi tækifæri fyrir ólíka félagshópa til að hafa áhrif á ákvarðanir um 

nærumhverfi sitt. 

Framfylgd við skipulagsgerð: 

• Við skipulagsgerð verði möguleiki íbúa til að hafa áhrif á mótun nærumhverfis síns tryggður í 

öllu skipulagsferlinu; frá forsendugreiningu til tillögugerðar og kynningar endanlegra 

skipulagstillagna.  

• Hugað verði að skýrri og góðri framsetningu skipulagsgagna sem auðvelda almenningi að kynna 

sér tillögur og tileinka sér efni þeirra. 

Áhersla B.6: Skipulag geri nauðsynlegar ráðstafanir til að stuðla að öryggi almennings gagnvart 

náttúruvá. 

Framfylgd við skipulagsgerð: 

• Skipulag byggist á bestu fáanlegum upplýsingum um náttúruvá. 

Áhersla C.7: Skipulag um uppbyggingu ferðaþjónustu gæti að varðveislu þeirra gæða sem hún byggist 

á. 

Framfylgd við skipulagsgerð: 

• Uppbygging ferðaþjónustu miði að því að nýtast jafnt íbúum á svæðinu og ferðamönnum. 

• Skipulagsákvarðanir um uppbyggingu ferðaþjónustu og ferðamannastaða taki mið af 

áfangastaðaáætlunum landshlutanna. 

3 TENGSL VIÐ AÐRAR STEFNUR OG ÁÆTLANIR 

• Í skipulagi verði hugað að landslagi og yfirbragði og gæðum byggðar sem aðdráttarafls fyrir 

ferðamenn. 

3.3 Aðalskipulag Ísafjarðarbæjar 2008-2020 

Í gildi er Aðalskipulag Ísafjarðarbæjar 2008-2020 þar sem svæðið er skilgreint sem opið og óbyggt svæði 

og ekki gert ráð fyrir uppbyggingu kláfs í Eyrarfjalli. Unnin verður breyting á greinargerð og uppdrætti 

aðalskipulagsins þar sem gert verður ráð fyrir nýjum landnotkunarreit undir afþreyingar og 

ferðamannasvæði (AF1) á upphafssvæði og upp á topp en á endastöð verður skilgreindur 

landnotkunarreitur fyrir verslun og þjónustu (V8) vegna fyrirhugaðrar starfsemi veitinga- og 

hótelþjónustu. Þannig mun stefna aðalskipulagsins samræmast uppbyggingaráformum Eyrarkláfs ehf. 

Óbyggt svæði og opin svæði til sérstakra nota minnka sem því nemur.  Landnotkunarreitur i37 fyrir 

aðveitustöð fellur úr gildi.  

Skilgreining á afþreyingar og ferðamannasvæðum skv. skipulagsreglugerð: 

Svæði fyrir afþreyingu og móttöku ferðafólks, þ.m.t. þjónustumiðstöðvar á hálendi og verndarsvæðum, 

fjallaskálar, tjald- og hjólhýsasvæði og skemmtigarðar. 

Skilgreining á verslun og þjónustu skv. skipulagsreglugerð (VÞ): 

Svæði þar sem gert er ráð fyrir verslun og þjónustu, þ.m.t. hótelum, gistiheimilum, gistiskálum, 

veitingahúsum og skemmtistöðum. 

Breyting á aðalskipulagi og nýtt deiliskipulag Eyrarkláfs verður auglýst samhliða. 

 

MYND 4 Staðsetning innan Aðalskipulags Ísafjarðarbæjar 2008-2020. Þéttbýlisuppdráttur til vinstri og 
sveitarfélagsuppdráttur til hægri. 

3.4 Deiliskipulag 

Í gildi er deiliskipulagið Hlíðin neðan Gleiðarhjalla – ytri hluti, frá 2010. Þar er gert ráð fyrir lóð og 

byggingarreit undir aðveitustöð sem hefur ekki verið byggð. Unnin verður breyting á gildandi 

deiliskipulagi þar sem afmörkun þess verður breytt með þeim hætti að klippt verður af vesturhluta 

þess upp með vesturmörkum Hjallavegar 1, sjá rauða línu á mynd 4. Rauð lína sýnir tillögu að nýjum 

vesturmörkum gildandi deiliskipulags. Svæðið vinstra megin við línuna mun sameinast nýju 

deiliskipulagi fyrir Eyrarkláf. 

 

MYND 5 Gildandi deiliskipulag hlíðarinnar neðan Gleiðarhjalla-ytri hluti.  

3.5 Vatnaáætlun Íslands 2022-2027 

Fyrsta vatnaáætlun Íslands var staðfest árið 2022 á grunni laga um stjórn vatnamála nr. 36/2011. 

Markmið þeirra er að vernda allt vatn og vistkerfi þess, hindra frekari rýrnun vatnsgæða og bæta ástand 

vatnavistkerfa til að vatn njóti heildstæðrar verndar.  

Opinberar áætlanir á vegum stjórnvalda, s.s. vegna skipulagsmála skulu vera í samræmi við lög um 

stjórn vatnamála og þá stefnumörkun um vatnsvernd sem kemur fram í vatnaáætlun. Við skipulagsgerð 

þarf að gera grein fyrir mögulegum áhrifum á vatnshlot sem tiltekin framkvæmd og/eða starfsemi 

hefur í för með sér. Skýrt þarf að koma fram hvort stefna skipulagsins leiði til þess að 

umhverfismarkmið vatnshlota náist eða ekki. Mikilvægt er að leggja mat á áhrif á vatnshlot eins 

snemma í ferlinu og hægt er. Sveitarfélagið sem leyfisveitandi getur óskað eftir nákvæmu áhrifamati 

af hálfu framkvæmdar- og rekstraraðila sé þess talin þörf. Ekki skal gefa út leyfi fyrir framkvæmd eða 

starfsemi sem leiðir til þess að umhverfismarkmiðum vatnshlotins náist ekki7. 

Skipulagssvæðið er innan grunnvatnshlotsins Skutulsfjörður 101-101-G sem er um 24.8 km2 að stærð. 

Núverandi ástand þess er óþekkt og ekkert skráð álag er skv. vatnavefsjá stjórn vatnamála8. 

 
7 https://ust.is/haf-og-vatn/stjorn-vatnamala/ahrifamat-fyrir-vatnshlot/ 
8 https://vatnavefsja.vedur.is/#/waterbody/101-101-G 

Umhverfismarkmið grunnvatnshlotsins er að tryggja góða magnstöðu og gott efnafræðilegt ástand. 

Ætla má að vatnshlotið sé í góðu ástandi og nái umhverfismarkmiðum sínum.  

4 DEILISKIPULAGSSKILMÁLAR 

Nýtt deiliskipulag tekur yfir um 15 ha svæðis sem afmarkast af af upphafsstöð kláfsins við hlíðarfót 

Eyrarfjalls, upp að Gleiðarhjalla þar sem reistur verður millimastur fyrir kláfinn og svo áfram á topp 

Eyrarfjalls þar sem endastöð kláfsins er staðsett.  Á svæðinu er gert ráð fyrir lyftuhúsum fyrir kláfinn, 

millimastri og endastöð. Á toppi Eyrarfjalls er einnig gert ráð fyrir byggingu þjónustuhúss sem mun 

hýsa veitingastað og svo í síðasta áfanga uppbyggingarinnar er gert ráð fyrir hóteli. Upphafsstöð 

kláfsins er á hættusvæði B eins og kemur fram á uppdrætti. 

Á uppdrætti eru afmarkaðar lóðir, byggingarreitir, aðkoma að svæðinu, lega kláfs, mastur, gönguleiðir 

og bílastæði.  Möguleg staðsetning og stærð bygginga er sýnd á byggingarreitum en ekki er um 

endanlega staðsetningu þeirra að ræða, byggingar skulu vera innan byggingarreita. Endanleg 

staðsetning byggina verður sett fram á aðaluppdráttum.  

Kláfurinn mun hafa áhrif á sjónaðflug og sjónbrottflug frá flugvellinum og þarf því að hindranalýsa 

kláfinn skv. kröfum ICAO í samráði við Isavia og Samgöngustofu.  

4.1  Áfangaskipting 

Gert er ráð fyrir að framkvæmdinni verði skipt upp í þrjá áfanga. Í þessu deiliskipulagi eru settir fram 

skilmálar fyrir fyrstu tvo áfangana. Þar sem hugmyndavinna fyrir þriðja áfanga er enn á frumstigi, er 

gert ráð fyrir að síðar verði unnin breyting á deiliskipulaginu þar sem gerð verður grein fyrir 

byggingarheimildum fyrir 3. áfanga. 

Framkvæmdinni er skipt upp í eftirfarandi áfanga: 

1. Uppbygging upphafsstöðvar kláfsins ásamt aðkomuvegi og bílastæðum, millimastur á 

Gleiðarhjalla og endastöð kláfsins á toppi Eyrarfjalls með biðsal og stjórnstöð. 

2. Veitingastaður á toppi Eyrarfjalls. 

3. Hótel á toppi Eyrarfjalls. 

4.2 Lóðir og byggingarheimildir 

Innan skipulagssvæðisins eru afmarkaðar tvær lóðir hvor um sig fyrir lyftuhús kláfsins á upphafs- og 

endastöð. Upplýsingar á deiliskipulagsuppdrætti eru til viðmiðunar, nánari upplýsingar um lóðarmörk, 

málsetningu lóðar og lóðarstæðir eru á merkjalýsingu/ mæliblaði. Ef misræmi er gildir mæliblað. 

Uppbygging skal miða við náttúrulegt yfirbragð og fella skal byggingar sem best að landi. 

Lóð 1 – Stærð lóðar er 6.400m2. Innan lóðar er upphafsstöð ásamt aðkomu og bílastæðum. 

Byggingarreitur B1 - Upphafsstöð við Hjallaveg: Heimilt er að byggja lyftuhús á 2 hæðum allt að 1200 

m2 með hámarksshæð frá botnplötu allt að 18 m.    

Byggingarreitur B2 – Millimastur á Gleiðarhjalla: Heimilt er að byggja mastur fyrir miðri lyftuleið. Svæði 

fyrir mastur er 300 m2 og er hámarkshæð allt að 32 m. 

Lóð 2 – Stærð lóðar er 4,2 ha. Innan lóðar er endastöð, veitingastaður ásamt tengigangi og hótel. 

Byggingarreitur B3 - Endastöð á Eyrarfjalli:  

ÁFANGI BYGGINGARHEIMILD (M2) HÁMARKSHÆÐ (M) FJÖLDI HÆÐA 

Áfangi 1 - Lyftuhús 600 18 1-2 

Áfangi 2 – Veitingastaður og 
tengigangur 1.700 18 1-2 

Áfangi 3 - Hótel Skilmálar settir fram síðar með breytingu á deiliskipulaginu. 

Mænisstefna er frjáls. Efnisval bygginga skal vera vandað og skal gæta innbyrðis samræmis. Reynt skal 

að fella byggingar sem best að landi. Vanda skal til frágangs bygginga og bílastæða. 

4.3 Samgöngur 

Aðkoma að skipulagssvæðinu er frá Hjallavegi um núverandi aðkomuveg. Á uppdrætti er sýnd aðkoma 

að skipulagssvæðinu og að byggingarreitum og eru bílastæði sýnd innan lóðar en utan byggingarreits. 

Að beiðni Ísafjarðarbæjar var unnið samgöngumat fyrir svæðið og er niðurstaða þess höfð til hliðsjónar 

við vinnslu deiliskipulags og útfærslu á hönnunarstigi. Samgöngumatið er í viðauka A sem er aftast í 

þessari greinargerð.  

Bílastæði 

Stæði fyrir hreyfihamlaða skulu vera að lágmarki 2 og æskilegt er að bjóða upp á stæði fyrir 4-6 reiðhjól 

og hjólastæði í læstri geymslu fyrir starfsfólk veitingastaðar og hótels. Þá er í upphafi framkvæmda gert 

ráð fyrir 4 bílastæðum fyrir smærri skutlur og 16 bílastæðum fyrir fólksbíla. Möguleiki á fjölgun 

bílastæða er til staðar fyrir síðari áfanga uppbyggingar eða ef aðsókn á svæðið verður umfram það sem 

spár gera ráð fyrir. Stækkunarmöguleikar eru merktir inn á uppdrátt og verður þá hægt að fjölga 

bílastæðum fyrir fólksbíla um allt að 35 og skutlustæðum um 2 til viðbótar. Huga þarf að vöruaðkomu 

fyrir veitingastað og hótel og gera ráð fyrir því á aðaluppdráttum. 

Ekki er gert ráð fyrir því að stærri rútur komi inn á svæðið, heldur hleypa þær farþegum út á fyrirfram 

skilgreindu svæði í samráði við bæjaryfirvöld með það að markmiði að draga úr umferðar stórra 

ökutækja um íbúðargötur í nágrenni við Eyrarkláf.  

Lega aðkomu og bílastæða getur breyst lítillega við nánari hönnun og krefst slíkt ekki breytingar á 

deiliskipulagi. Burðarþol aðkomuvegar þarf að vera a.m.k. 32 tonn til að slökkvibílar komist að og frá 

svæðinu.  

4.4 Stígar og útsýnispallar 

Gert er ráð fyrir gönguleiðum innan skipulagssvæðis við upphafsstöð sem sýndar eru á uppdrætti. Við 

upphafs- og endastöð verða einnig útsýnispallar sem gera gestum kleift að njóta útsýnis yfir Ísafjörð og 

nágrenni. Endanleg staðsetning og útfærsla stíga og útsýnispalla verður ákveðin við nánari hönnun 

svæðisins. Stígar skulu eftir því sem kostur er lagðir úr náttúrulegum efnum, svo sem möl eða hellulögn, 

og fylgja landi. 

Við útfærslu stíga og útsýnispalla skal leitast við að: 

• Nýta sem best náttúrulega landmótun svæðisins. 

• Lágmarka jarðrask og röskun á gróðri. 

• Tryggja öryggi og gott aðgengi gesta. 

4.5 Veitukerfi 

Vatns- og fráveita 

Neðra stöðvarhús mun tengjast vatns- og fráveitukerfi Ísafjarðarbæjar.  Upp á Eyrarfjalli verður lítil 

skólphreinsistöð skv. reglum Heilbrigðiseftirlits Vestfjarða. Vatn verður flutt upp á fjall með lögn sem 

verður á burðarvír samhliða vírum lyftunnar og komið fyrir í niðurgröfnum tönkum.  

Þriggja þrepa skólphreinsistöð verður grafin niður á Eyrarfjalli. Yfirfall fer í þar gerða siturlögn skv. 

Reglugerð 798/1999 um fráveitur og skólp. Öll uppbygging á skólpi mun fylgja reglum og settum 

viðmiðum reglugerðar um þennan málaflokk.   

Rafmagn 

Gert er ráð fyrir að hús tengist dreifikerfi Orkubús Vestfjarða og að jafnaði muni lagnir fylgja vegum. 

Rafmagn (einangruð háspennulína) upp á Eyrarfjall mun liggja upp með kláfnum samhliða 

burðarvírnum til að forðast jarðrask. 

4.6 Hljóðvist 

Samkvæmt upplýsingum í matsáæltun framkvæmdarinnar verður kláfurinn mjög hljóðlátur. 

Vélbúnaður verður staðsettur neðanjarðar í upphafsstöð kláfsins sem dregur verulega úr mögulegum 

hljóðum frá búnaðinum. Ítarleg umfjöllun um hljóðvistina er að finna í umhverfismatsskýrslu 

framkvæmdarinnar. 

4.7 Sorp  

Sorpgeymslur skulu vera í samræmi við byggingarreglugerð nr. 112/2012, með síðari breytingum. 

Staðsetning og frágangur skal vera þannig að aðgengi sé gott. Sorphirða fer eftir reglum sveitarfélagsins 

hverju sinni. 

4.8 Hönnun og uppdrættir 

Húsagerðir eru frjálsar að öðru leyti en því sem mæliblöð, hæðarblöð, skilmálar þessir, 

byggingarreglugerð og aðrar reglugerðir segja til um. Á aðaluppdráttum skal sýna skipulag lóða í 

aðalatriðum og fyrirkomulag mannvirkja á lóðunum. 

Við hönnun mannvirkja skal leitast við að þau falli sem best að landslagi og náttúrulegu yfirbragði 

svæðisins. Við útfærslu skal taka mið af efnisvali, litavali og formi bygginga þannig að dregið sé úr 

sjónrænum áhrifum þeirra þegar horft er til fjallsins frá byggðinni og nærliggjandi svæðum. Í 

umhverfismatsskýrslu framkvæmdarinnar9 eru birtar tölvugerðar myndir sem gefa hugmynd um 

hvernig upphafsstöð gæti komið til með að líta út og sýna hvernig unnið er að því að láta mannvirkin 

falla að landslaginu, sjá myndir  6,7,8 og 9. 

 

MYND 6 Upphafsstöð kláfsins séð úr norðri. 

 

MYND 7 Upphafsstöð kláfsins séð úr suðri. 

 
9 Þorleifur Eiríksson.(2025). Kláfur upp á Eyrarfjall ofan Ísafjarðar, umhverfismatsskýrsla. Rorum ehf. 

MYND 8 Byggingar á fjallsbrún Eyrarfjalls. 

 

MYND 9 Kláfurinn séður úr miðjum bænum. 

4.9 Mæliblöð 

Mæliblöð sýna lóðamörk, stærð lóða, byggingarreiti, innkeyrslu inn á lóðir og kvaðir ef einhverjar eru. 

4.10 Frágangur lóða og umgengni 

Þess skal gætt að spilla ekki eða raska landi að óþörfu. Halda skal landi sem snyrtilegustu svo engin 

hætta stafi af búnaði eða munum innan þess né sé öðrum til ama. Lýsing á svæðinu skal vera hófleg og 

miðuð við að tryggja öryggi og aðgengi. Leitast skal við að beina ljósi niður og lágmarka ljósmengun 

þannig að áhrif á landslag og upplifun svæðisins verði sem minnst. 

4.11 Brunavarnir 

Lóðirnar eru innan starfsvæðis slökkviliðs Ísafjarðarbæjar og skulu brunavarnir taka mið af 

brunavarnaráætlun og lögum um brunavarnir nr. 75/2000. Gott aðgengi skal vera fyrir slökkvilið að 

yfirborðsvatni. Brunavarnir, s.s. stærð og staðsetning  tanks eða borholu, verða unnar í samráði við 

Eldvarnaeftirlit slökkviliðs Ísafjarðarbæjar og skal magn slökkvivatns, s.s. stærð tanks, skal miðast við 

brunaálag bygginga. 

5 UMHVERFISMATSSKÝRSLA 

Deiliskipulagið fellur undir lög um umhverfismat framkvæmda og áætlana nr. 111/2021. Meta skal 

líkleg áhrif af fyrirhuguðum framkvæmdum og starfsemi á aðliggjandi svæði og einstaka þætti 

áætlunarinnar sjálfrar, eftir því sem við á. Matinu er ætlað að upplýsa um möguleg áhrif af stefnu 

skipulagsins og finna leiðir til að draga úr mögulegum neikvæðum umhverfisáhrifum. Umhverfisáhrif 

geta verið jákvæð, neikvæð, óveruleg/engin eða óviss. 

Deiliskipulagstillaga verður í samræmi við stefnu í breyttu aðalskipulagi. Því verður núverandi ástand 

borið saman við heimildir til uppbyggingar skv. aðalskipulagi. Stefna aðalskipulags-breytingar og 

deiliskipulagsins verða metin út frá þáttum í eftirfarandi töflu: 

 

Tafla 2. Umhverfisþættir, matsspurningar og viðmið. 

UMHVERFISÞÁTTUR UMHVERFISVIÐMIÐ MATSSPURNINGAR 

Gróður og dýralíf: 

 

Landsskipulagsstefna 2024-2038. 

• Stuðla skal að heilnæmu umhverfi og 
verndun og varðveislu víðerna landslags, 
náttúru. 

Stefna í Aðalskipulagi Ísafjarðarbæjar 2008-
2020. 

• Að vernda sérkenni og fjölbreytileika 
náttúrunnar. 

Náttúruverndarlög nr. 60/2013.  

• Verndarmarkmið fyrir vistgerðir, vistkerfi 
og tegundir. 

Stefnumörkun Íslands um framkvæmd 
samnings um líffræðilega fjölbreytni.  

Alþjóðlegur samningur um líffræðilega 
fjölbreytni og Bernarsamningurinn. 

Hefur framfylgd stefnunnar áhrif á: 

• gróður og vistkerfi? 

• búsvæði dýra? 

• varpsvæði fugla? 

• áflugshættu fugla? 

Fornminjar: 

 

Lög um menningarminjar nr. 80/2012.  

• Stuðla að verndun menningarminja og 
tryggja að íslenskum menningararfi verið 
skilað óspilltum til komandi kynslóða. 

Hefur framfylgd stefnunnar áhrif á: 

• fornminjar? 

• friðlýstar minjar? 

Landslag og ásýnd: 

 

Landsskipulagsstefna 2024-2038. 

• Skipulag miði að því að varðveita 
fjölbreytt og verðmætt landslag og 
skipulag mannvirkja, byggða og 
bæjarrýma efli þau gæði sem felast í 
menningarlandslagi.  

Lög nr. 60/2013 um náttúruvernd. 

Hefur framfylgd stefnunnar áhrif á: 

• landslag og ósnortið/náttúrulegt 
yfirbragð svæðisins?  

• jarðmyndanir?  

• verndarsvæði? 

• ásýnd 
aráhrif? 

Heilsa, öryggi og vellíðan 

Landsskipulagsstefna 2024-2038. 

• Skipulag geri nauðsynlegar ráðstafanir til 
að stuðla að öryggi almennings gagnvart 
náttúruvá. 

• Skapa aðlaðandi og öruggt umhverfi og 
veita möguleika til hreyfingar, 
endurnæringar og samskipta í 
nærumhverfi.  

Stefna í Aðalskipulagi Ísafjarðarbæjar 2008-
2020. 

• Landnýtingu verði hagað með tilliti til 
náttúruvár. 

Reglugerð um hávaða nr. 724/2008. 

Hefur framfylgd stefnunnar áhrif á: 

• flugöryggi? 

• ofanflóðahættu? 

• fallhættu og slys ferðamanna? 

• lífsgæði s.s. aðgengi að opnum 
svæðum og náttúru? 

• hljóðvist og/eða loftgæði? 

UMHVERFISÞÁTTUR UMHVERFISVIÐMIÐ MATSSPURNINGAR 

Samfélag 

Útivist og ferðamennska 

Landsskipulagsstefna 2024-2038. 

• Skipulag um uppbyggingu ferðaþjónustu 
gæti að varðveislu þeirra gæða sem hún 
byggist á. 

• Við skipulagsgerð í dreifbýli verði leitast 
við að greina sérstöðu, styrkleika og 
staðaranda svæðis með tilliti til tækifæra 
í ferðaþjónustu. 

• Skipulag stuðli að uppbyggingu 
atvinnulífs til framtíðar með áherslu á 
eftirsóknarvert umhverfi og sjálfbæra 
nýtingu lands. 

Stefna í Aðalskipulagi Ísafjarðarbæjar 2008-
2020. 

• Skapað verði umhverfi sem styrkir 
efnahagslegan og samfélagslegan grunn, 
m.a. með varðveislu 
menningarverðmæta. 

Hefur framfylgd stefnunnar áhrif á: 

• atvinnulíf og atvinnumöguleika? 

• tekjustofna sveitarfélagsins? 

• bættri aðstöðu og þjónustu fyrir 
ferðamenn? 

• útivistarmöguleika? 

• upplifun ferðamanna á náttúru? 

Vatnshlot 

Vatnaáætlun 2022-2027.  

• Vernda vatn og vistkerfi þess, hindra 
frekari rýrnun vatnsgæða og bæta 
ástand vatnavistkerfa. 

• Öll vatnshlot eiga að ná 
umhverfismarkmiðum sínum. 

Reglugerð nr. 797/1999 um varnir gegn 
mengun grunnvatns. 

Reglugerð um fráveitu og skólp nr. 798/1999.  

Hefur framfylgd stefnunnar áhrif á: 

• vatnsgæði vatnshlots? 

Loftslagsmál 

Kolefnisbinding 

Kolefnishlutleysi 

Landsskipulagsstefna 2024-2038. 

• Skipulag feli í sér stefnu um bindingu 
kolefnis með kolefnishlutleysi að 
leiðarljósi.  

Aðgerðaáætlun í loftslagsmálum. 

Efla skógrækt, vernda og auka kolefnisforða 
vistkerfa. 

Hefur framfylgd stefnunnar áhrif á: 

• kolefni í andrúmsloftinu? 

5.1 Mat á umhverfisáhrifum deiliskipulags 

Bornir verða saman tveir valkostir í skipulagsgerðinni:  

1. Núll kostur þ.e.a.s. eins og staðan er í dag.  

2. Framkvæmdin eins og hún er útfærð í breytingu á aðalskipulagi og í deiliskipulagi og jafnframt 

valinn kostur í matsskyldufyrirspurn.  

Tafla 3. Lýsing á valkostum. 

VALKOSTUR LÝSING Á VALKOSTI 

Núll kostur – enginn 
kláfur. 

Núll kostur felur í sér að núverandi ástand haldist óbreytt og að ekki verði af framkvæmdum við 
uppsetningu kláfs upp á Eyrarfjall. 

Kláfur skv. tillögu. 
Framkvæmdin felur í sér uppsetningu kláfs upp á Eyrarfjall með tilheyrandi millimastri og 
uppbyggingu byrjunar og endastöðvar. 

Umhverfisáhrif af nýju deiliskipulagi 

Áhrif á gróður og dýralíf  

Áhrif á gróður og dýr á svæðinu eru óveruleg þar sem svæðið hefur ekki verið talið búsvæði dýra. Áhrif 

á  vistgerðir á svæðinu eru talin óveruleg þar sem um lítið svæði er um að ræða og vistgerðir eru 

útbreiddar á landsvísu. Gróður kemur til með að raskast við uppbyggingu mannvirkja en grætt verður 

upp aftur ef þörf er á og raski á svæðinu verður haldið lágmarki.  

Áhrif á fornminjar 

Áhrif á fornminjar eru metin óveruleg þar sem engar þekktar fornleifar eru innan fyrirhugaðs 

framkvæmdasvæðis. 

Áhrif á landslag og ásýnd 

Áhrif á landslag og ásýnd eru talin veruleg. Ásýnd á svæðinu mun breytast með tilkomu bygginga, 

bílastæða og masturs en uppbygging á svæðinu miðar við náttúrulegt yfirbragð og reynt verður að fella 

byggingar sem best að landi. 

Áhrif á heilsu, öryggi og vellíðan 

Áhrif á heilsu, öryggi og vellíðan eru metin óveruleg þar sem gert verður ráð fyrir góðum og öruggum 

frágangi mannvirkja.  Þar sem svæðið er á hættusvæði er hætta á aurflóðum og grjóthruni úr 

Gleiðarhjalla en á hverju ári eru sprengdir steinar sem hætta er talin af og ofan við upphafsstöð er búið 

að reisa ofanflóðavarnargarð. Svæðið verður áfram aðgengilegt fyrir almenning þar sem stígar eru 

innan svæðis með tenginu við aðra stíga í umhverfinu. Með uppbyggingu mun umferð aukast um 

svæðið á ákveðnum tímum en að öðru leiti fylgir ekki mengun eða hávaði af uppbyggingunni. Áhrif á 

flugöryggi eru talin óveruleg og þar sem uppsetning kláfs mun ekki hafa áhrif á blindaðflug að 

Ísafjarðarflugvelli. Farið verður eftir kröfum ICAO í samráði við Isavia og Samgöngustofu varðandi 

hindranalýsingu o.fl. 

Áhrif á samfélag  

Áhrif á samfélag eru jákvæð þar sem uppbygging á svæðinu eykur líkur á fjölgun starfa í sveitarfélaginu, 

líkur eru á því að aukinn straumur ferðamanna muni sækja bæinn vegna fjölbreyttra möguleika og 

upplifun fyrir ferðamenn sem og aukið aðgengi fólk að náttúru ofan Ísafjarðar. Ef kláfurinn yrði einnig 

starfræktur yfir vetrartímann gæti það enn fremur haft jákvæð áhrif á samfélagið með því að styðja við 

heilsársferðaþjónustu og skapa aukin tækifæri til atvinnu og útivistar yfir lengra tímabil ársins. Á 

svæðinu er í dag ræktunarsvæði Gróanda þar sem grænmetisgarðar eru aðgengilegir öllum 

bæjarbúum. Í tillögunni er gert ráð fyrir að starfseminni verði fundinn verði nýr og varanlegur staður í 

sátt við forsvarsmenn félagsins. 

Áhrif á vatnshlot  

Áhrif á vatnshlot eru metin óveruleg þar sem gert verður ráð fyrir góðum frágangi vegtenginga og 

mannvirkja auk góðs frágangs fráveitumála.  

Áhrif á loftslagsmál  

Áhrif á loftslagsmál eru metin óveruleg þar sem lítil sem engin mengun fylgir framkvæmdinni. Kolefni 

kemur til með að losna við framkvæmdina en verður grætt aftur upp með tilheyrandi bindingu í gróðri. 

Umferð á svæðinu kemur til með að aukast og gera má ráð fyrir útblæstri frá umferð en mun fara 

minnkandi etir því sem umhverfisvænum farartækjum fjölgar. 

Núll kostur 

Áhrif á gróður og dýralíf  

Áhrif á gróður og dýr á svæðinu eru metin jákvæð verður ekki af uppbyggingu á svæðinu þar sem gróðri 

verður ekki raskað og engin áhrif verða á það dýralíf sem er á svæðinu. 

Áhrif á fornminjar 

Áhrif á fornminjar eru metin óveruleg þar sem engar þekktar fornleifar eru innan fyrirhugaðs 

framkvæmdasvæðis. 

Áhrif á landslag og ásýnd 

Áhrif á landslag og ásýnd eru metin jákvæð ef ekki verður að uppbyggingu á svæðinu þar sem engar 

byggingar eru fyrir á svæðinu og mun því svæðið halda sínu náttúrulega yfirbragði. 

Áhrif á heilsu, öryggi og vellíðan 

Áhrif á heilsu, öryggi og vellíðan eru metin jákvæð þar sem svæðið nýtist nú þegar til útivistar og ekki 

þarf að huga frekar að mengunar eða öryggismálum á svæðinu ef svæðið byggist ekki upp. 

Áhrif á samfélag  

Áhrif á samfélag eru metin óveruleg ef svæðið byggist ekki upp þar sem engin breyting verður á 

svæðinu frá því sem það er nú. Störfum mun ekki fjölga í sveitarfélaginu og fjölbreytileiki fyrir 

ferðamenn mun ekki aukast. 

Áhrif á vatnshlot  

Áhrif á vatnshlot eru metin jákvæð ef ekki verður byggt upp á svæðinu og munu vatnsgæði þá ekki 

raskast. 

Áhrif á loftslagsmál  

Áhrif á loftslagsmál eru metin jákvæð ef ekki verður af uppbyggingu á svæðinu. 

Niðurstaða umhverfismats: 

Með fjölgun ferðamanna til vestfjarða er uppbygging Eyrarkláfs talin hafa jákvæð áhrif með aukinni 

fjölbreytni afþreyingar og þjónustu fyrir ferðamenn. Með uppbyggingunni skapast störf bæði við 

framkvæmdina sjálfa og þegar henni er lokið. Almenningur mun áfram að hafa óskert aðgengi að 

svæðinu og eru göngustígar um svæðið í góðri tengingu við aðra stíga í umhverfinu. Ásýnd á svæðinu 

mun breytast en uppbygging á svæðinu miðar við náttúrulegt yfirbragð og reynt verður að fella 

byggingar sem best að landi. Óhjákvæmilegt er að komast hjá raski á svæðinu með þeirri uppbyggingu 

sem áformuð er en raski á svæðinu verður haldið í lágmarki og grætt upp aftur ef þörf er á. Skilmálar 

eru settir um yfirbragð mannvirkja og ásýnd mun samræmast staðháttum. Hugað verður að góðu 

aðgengi fráveitumála og frágangi á svæðinu. 

Sveitarfélagið telur framkvæmdina í heildina litið hafa jákvæða áhrif fyrir samfélagið og er hlynnt 

uppbyggingunni. 

6 SKIPULAGSFERLI, KYNNING OG SAMRÁÐ 

Deiliskipulagstillagan er unnin og kynnt skv. 41. gr. skipulagslaga nr. 123/2010. 

6.1 Umsagnaraðilar 

Sérstaklega verður óskað eftir umsögnum frá eftirtöldum aðilum á öllum stigum í skipulagsferlinu: 

• Aðliggjandi sveitarfélög 

• Heilbrigðiseftirlit Vestfjarða 

• Isavia 

• Landsnet 

• Minjastofnun Íslands 

• Náttúrufræðistofnun 

• Orkubú Vestfjarða 

• Samgöngustofa  

• Skipulagsstofnun 

• Veðurstofa Íslands 

• Vegagerðin 

 

6.2 Drög að skipulagsferli 

 

6.3 Breytingar eftir kynningu vinnslutillögu 

• Í inngangi er tekið fram að framkvæmd hótelbyggingar kann að vera tilkynningarskyld skv. 

lögum um umhverfismat framkvæmdar- og áætlana. 

• Kafli 2.5: Nánar gerð grein fyrir jarðstreng Bolungarvíkurlínu 2 um svæðið og þeim 

takmörkunum sem því fylgir. Norðvesturhluti lóðar við upphafsstöð hefur verið minnkaður 

lítillega þannig að hann falli utan helgunarsvæðis jarðstrengsins og kemur sú breyting fram í 

kafla 4.2 þar sem lóð minnkar um 300 m2. 

• Kafli 2.3 uppfærður að teknu tilliti til umsagnar Veðurstofu Íslands. 

• Nánar fjallað um hönnun mannvirkja, stíga og takmarkanir á lýsingu í kafla 4. Einnig fært inn á 

deiliskipulagsuppdrátt leiðbeinandi staðsetning rotþrór. 

• Bætt var við umfjöllun í umhverfismati um möguleg jákvæð samfélagsleg áhrif ef kláfurinn yrði 

einnig starfræktur yfir vetrartímann. 

Vinnslutillaga kynnt í 
byrjun árs 2026

Deiliskipulagstillaga 
auglýst vorið 2026

Tillaga samþykkt í 
sveitarstjórn       
sumar 2026

Deiliskipulag tekur 
gildi haust 2026

MINNISBLAÐ  

SKJALALYKILL VERKHEITI 

110946-MIN-001-V02 Eyrarkláfur, Ísafirði 

DAGS. VERKKAUPI 

16.09.2025 Eyrarkláfur ehf.  

SENDANDI DREIFING 

Helga Magnadóttir, EFLA 

Elín Ríta Sveinbjörnsdóttir, EFLA 

Kristinn Hróbjartsson 

MÁLEFNI  

Eyrarkláfur - Samgöngumat 

 

SAMANTEKT 

Til stendur að setja upp kláf upp á topp Eyrarfjalls á Ísafirði. Aðkoma að svæðinu verður um Hjallaveg. Gert er 

ráð fyrir mestri aðsókn í júlímánuði, eða allt að 342 gestir á dag og meirihluti þeirra séu farþegar 

skemmtiferðaskipa. Aðsókn að kláfnum mun því sveiflast í takt við komur skemmtiferðaskipa. Með þessum 

gestum fylgja, tólf 12 manna skutlur og 39 einkabílar auk 120 gangandi vegfarenda. Samtals er áætluð 

ferðamyndun vegna kláfsins 118 ferðir með vélknúnum ökutækjum á dag. 

Í öðrum áfanga er gert ráð fyrir uppbyggingu 500 m2 veitingastaðar á toppi fjallsins. Áætluð ferðamyndun 

vegna veitingastaðarins er metin 56 ferðir á sólarhring. 

Í þriðja og síðasta áfanga er áætlað að byggja hótel fyrir allt að 70 gesti á toppi fjallsins. Áætluð ferðamyndun 

er samtals 84 bílferðir á sólarhring. 

Samanlögð ferðamyndun vegna allrar uppbyggingar á svæðinu er áætluð um 260 bílferðir á sólarhring. Þetta 

er hlutfallslega mikil aukning miðað við núverandi áætlaða umferð um nærliggjandi götur en telst engu að 

síður hóflegur umferðarþungi og litlar líkur eru á raðamyndun við gatnamót.  

Bílastæðaþörf var áætluð fyrir uppbygginguna, samtals 51 stæði sem skiptast svo: 

- 1. Áfangi - Kláfur: 4 stæði fyrir smærri skutlur og 10 stæði fyrir fólksbíla 

- 2. Áfangi - Veitingastaður: 10 bílastæði 

- 3. Áfangi - Hótel: 31 bílastæði 

- Stæði fyrir hreyfihamlaða skulu vera að lágmarki 3 og æskilegt er að bjóða upp á stæði fyrir 4-6 

reiðhjól og hjólastæði í læstri geymslu fyrir starfsfólk veitingastaðar og hótels. Þá þarf að huga að 

vöruaðkomu fyrir veitingastað og hótel. 

- Áætluð bílastæðaþörf miðast við meðalaðsókn í júlí, en þar sem aðsókn og samsetning gesta getur 

breyst er mikilvægt að fyrirkomulag bílastæða og skutlvasa sé sveigjanlegt og bjóði upp á möguleika 

til fjölgunar stæða ef þörf krefur. 

Mikilvægt er að tryggja gott aðgengi og  umferðaröryggi gangandi vegfarenda innan svæðisins og að/frá því, 

m.a. með upphækkaðri gangbraut yfir Hjallaveg við aðkomuna að skipulagssvæðinu. Einnig mætti skoða 

möguleikann á að bæta við tengingum fyrir gangandi vegfarendur sunnan eða vestan við skipulagssvæðið.  

Inngangur og forsendur 

Til stendur að setja upp kláf frá hlíðum Eyrarfjalls á Ísafirði upp á topp fjallsins. Gert er ráð fyrir að gestir svæðisins 

verði bæði heimamenn, ferðafólk og farþegar af skemmtiferðaskipum, en búist er við að farþegar 

skemmtiferðaskipa verði í meirihluta. Aðsókn að svæðinu mun því að miklu leyti sveiflast í takt við skipakomur yfir 

árið. Aðkoma að upphafsstöð kláfsins verður um Hjallaveg, sjá yfirlit á mynd 1. 

   

MYND 1 Vinstri: Skipulagssvæðið er við rætur Eyrarfjalls á Ísafirði, sýnt með rauðu. Loftmynd: Loftmyndir ehf. 
Hægri: Vinnslutillaga deiliskipulags, fyrirkomulag aðkomu og bílastæða við rætur Eyrarfjalls. 

Uppsetning kláfsins í Eyrarfjalli er fyrsti áfangi af þremur, en í öðrum áfanga er gert ráð fyrir að veitingastaður verði 

reistur á toppi Eyrarfjalls og í þeim þriðja er gert ráð fyrir hóteli á toppi fjallsins. 

Ferðamyndun 

Ferðamyndun vegna fyrirhugaðrar uppbyggingar hefur verið áætluð fyrir hvern áfanga, þ.e. kláf, veitingastað og 

hótel. 

1. áfangi - Kláfur 

Umferðarspá eftir fararmátum og mánuðum hefur verið sett fram1 þar sem gert er ráð fyrir um 30.000 gestum að 

svæðinu ár hvert. Þetta er í samræmi við aðrar áætlanir þar sem gert er ráð fyrir að um 29.000 gestir taki kláfinn 

að toppi Eyrarfjalls árlega, aðallega yfir sumarmánuðina. Líkt og áður hefur komið fram sveiflast aðsókn að 

skipulagssvæðinu í takt við skipakomur að Ísafjarðarhöfn, sem og fjölda ferðamanna á Íslandi og sérstaklega á 

Vestfjörðum. Því má ætla að júlímánuður verði sá aðsóknarmesti, þar sem allt að 35% allra gesta ársins eru 

væntanlegir að svæðinu. Júlímánuður er því notaður sem viðmið fyrir ferðamyndun að svæðinu og til að áætla 

nauðsynlegan fjölda bílastæða. Sjá yfirlit í töflu 1. 

 

 
1 Kristinn Hróbjartsson, maí 2025. 

TAFLA 1 Áætlaður fjöldi gesta að kláfsvæðinu í júlímánuði. 

GESTIR HLUTFALL ALLRA GESTA FJÖLDI Í JÚLÍMÁNUÐI FJÖLDI Á DAG 

Skemmtiferðaskip 72% 7.560 245 

Annað ferðafólk 26% 2.730 90 

Heimafólk 2% 210 7 

Samtals 100% 10.500 342 

Alls er gert ráð fyrir allt að 342 gestir heimsæki kláfsvæðið daglega í júlímánuði. Þar af er meirihluti gestanna, eða 

um 245 manns á dag, farþegar skemmtiferðaskipa.  

Fararmáti gesta að skipulagssvæðinu er breytilegur eftir því hvort um ræðir farþega skemmtiferðaskipa, annað 

ferðafólk eða íbúa svæðisins. Tafla 2 sýnir yfirlit yfir áætlaðan fjölda ferða á dag eftir fararmáta. Ekki er gert ráð 

fyrir að stærri rútur aki að kláfsvæðinu, því dreifist ferðamáti gesta á skutlur, einkabíla og gangandi vegfarendur. 

Gera má ráð fyrir að stór hluti farþega skemmtiferðaskipa fari fótgangandi en einhverjir munu þurfa að fara á 

skutlum eða einkabílum. Gert er ráð fyrir að hver skutla flytji að jafnaði 12 farþega og hver einkabíll um 2 farþega.  

 TAFLA 2 Áætlaður fjöldi ferða á dag í júlí út frá fararmáta og tegund gesta. 

FARARMÁTI 
SKEMMTIFERÐASKIP 

(hlutfall gesta / fjöldi) 
ANNAÐ 

FERÐAFÓLK 
HEIMAFÓLK SAMTALS 

FJÖLDI 
FARARTÆKJA 

Skutla 55% / 135 8% / 7 0% / 0 142 12 

Einkabíll 15% / 37 42% / 38 50% / 3 78 39 

Fótgangandi 30% / 73 50% / 45 50% / 4 122 - 

Samtals 100% / 245 100% / 90 100% / 7 342 51 

Í júlímánuði má því búast við, 12 skutlum, 39 einkabílum og 122 gangandi vegfarendum að svæðinu á dag. 

Rétt er að taka fram að í umferðarspánni er miðað við að aðsókn sé jafndreifð yfir alla daga júlímánaðar, þótt að  

farþegafjöldi skemmtiferðaskipa sveiflist dag frá degi. Til dæmis er í júlí 2025 gert ráð fyrir að 1-4 skemmtiferðaskip 

komi á dag til Ísafjarðar (að undanskildum einum degi án nokkurs skips)2. Þar sem farþegar skemmtiferðaskipa 

sem sækja skipulagssvæðið koma að mestu leyti fótgangandi eða með skutlum er ekki talið að þessar daglegu 

sveiflur hafi marktæk áhrif á heildarferðamyndun að svæðinu eða þörf á fjölda bílastæða. Hins vegar er rétt að 

hafa í huga að á aðsóknarmestu dögunum má gera ráð fyrir að fleiri skutlur / einkabílar komi að svæðinu. 

Ferðamyndun vegna einkabíla felur í sér tvær ferðir á hvern bíl, þ.e. að svæðinu og frá því að heimsókn lokinni. 

Hvað skutlur varðar er gert ráð fyrir að þær þjónusti aðallega farþega skemmtiferðaskipa. Hluti skutlanna 

stoppar við svæðið og bíður þar eftir farþegum, þar sem heimsókn í kláfinn er hluti af stærri dagsferð. Þær 

skutlur mynda því tvær ferðir hver. Hinn hluti skutlanna sinnir hins vegar aðeins akstri milli skemmtiferðaskips og 

kláfsins og stoppa því ekki í bílastæði. Þær skutlur skila farþegum á svæðið, fara út af því og snúa síðan aftur til 

að sækja farþegana að heimsókn lokinni. Þetta samsvarar fjórum ferðum á hverja slíka skutlu yfir daginn. 

Samkvæmt þessum forsendum má gera ráð fyrir alls 118 ferðum vélknúinna ökutækja að og frá skipulagssvæðinu 

á degi hverjum í júlí. Til viðbótar við þessar ferðir eru ferðir gangandi vegfarenda, þar sem hver vegfarendi telst til 

tveggja ferða (að og frá svæðinu), sem samsvarar um 244 gangandi ferðum á dag.  

 
2 Ísafjarðarbær, 2025. Komur skemmtiferðaskipa 2025. Sótt af: portal.dokk.is/embed/calendar/10 

https://portal.dokk.is/embed/calendar/10

2. áfangi - Veitingastaður 

Í öðrum áfanga er gert ráð fyrir að byggður verði 500 m2 veitingastaður á toppi Eyrarfjalls. Aðkoma fyrir bílaumferð 

verður við upphafsstöð kláfsins við rætur fjallsins, og því mun allur aðflutningur til og frá veitingastaðnum fara um 

sama aðkomusvæði og kláfsins. Almennt má búast við að bílferðamyndun vegna veitingastaða og almennrar 

verslunar sé 0,28 ferðir á hvern fermetra3. Miðað við það samsvarar það um 140 ferðum á dag vegna 

veitingastaðarins. Hins vegar er líklegt að stór hluti gesta veitingastaðarins eigi þegar leið um svæðið í tengslum 

við kláfferð og að raunveruleg viðbót í ferðamyndun sé að mestu vegna starfsfólks og aðfanga. Hér er því gert ráð 

fyrir að raun ferðamyndun veitingastaðarins sé um 40% af áætluðum heildarferðum, eða um 56 ferðir á dag. 

3. áfangi - Hótel 

Í þriðja áfanga er gert ráð fyrir 1.000 m2 hóteli við endastöð kláfsins á toppi Eyrarfjalls. Áætlað er að hótelið geti  

tekið á móti allt að 70 gestum, þ.e. 35 herbergi. Gert er ráð fyrir að næturgestir á hótelinu séu að miklum meirihluta 

ferðamenn á eigin vegum, þ.e. hvorki farþegar skemmtiferðaskipa né heimamenn, og því er líklegt að flestir 

næturgestanna hafi bíl til umráða. Næturgestir leggja bílum sínum við upphafsstöð kláfsins og fara upp með 

kláfnum til að komast að hótelinu. Ekki er gert ráð fyrir öðrum aðkomuleiðum að endastöð kláfsins. 

Herbergjanýting á hótelum á Vesturlandi og Vestfjörðum er alla jafna um 70-85% að sumri til4.  Verður því gert ráð 

fyrir um 80% herbergjanýtingu á hótelinu, þ.e. að gist sé í 28 herbergjum og að hverju herbergi fylgi einn bíll. Vegna 

þess að eina aðkomuleið gesta að hótelinu er með kláfnum er hér ekki gert ráð fyrir að gestir hótelsins fari margar 

ferðir út af hótelinu, heldur er einungis gert ráð fyrir tveimur bílferðum á dag vegna hvers herbergis (þ.e. gestir 

fara eina ferð út af hótelinu og koma aftur samdægurs, eða yfirgefa hótelið að morgni og næstu gestir koma síðar 

sama dag). Samtals er því búist við 56 bílferðum á dag vegna næturgesta hótelsins.  

Þessu til viðbótar myndast ferðir vegna starfsfólks hótelsins og aðfanga. Gert er ráð fyrir að þær ferðir jafngildi 

tveimur ferðum á hvert herbergi í nýtingu, þ.e. 56 ferðir, en að helmingur þeirra sé farin með vistvænum ferðamáta 

(gangandi/hjólandi), þar sem búast má við að fjöldi starfsfólks búi innan göngu- eða hjólafæris frá upphafsstöð 

kláfsins. Því má búast við 28 ferðum á dag vegna starfsfólks og aðkomu aðfanga að svæðinu. Samtals 

bílferðamyndun vegna hótelsins er því 84 ferðir á sólarhring.  

Áætluð ferðamyndun vegna fyrirhugaðrar uppbygginar er tæplega 260 fyrir svæðið í heild, sbr. töflu 3.  

TAFLA 3 Áætluð ferðamyndun vegna fyrirhugaðrar uppbyggingar. 

ÁFANGI STARFSEMI BÍLFERÐIR Á SÓLARHRING 

1. áfangi Kláfur 118 

2. áfangi Veitingastaður 56 

3. áfangi Hótel 84 

Samtals  258 

 
3 Ferðamyndunarjafna VSÓ: 0,14*m2 verslunarhúsnæðis gefur fjölda ferða. Margfalda þarf með tveimur til að fá fjölda 
hreyfinga inn og út samtals. 
4 Ferðamálastofa. 2025. Ferðaþjónusta í tölum – janúar 2025 

Ferðamálastofa. 2025. Ferðaþjónusta í tölum – janúar 2024 
Ferðamálastofa. 2025. Ferðaþjónusta í tölum – janúar 2023 

Áhrif á nærliggjandi gatnakerfi 

Inn- og útakstur að skipulagssvæðinu er fyrirhugaður um Hjallaveg, botnlanga húsagötu með 19 einbýlishúsum. 

Engar umferðartalningar liggja fyrir í grennd við skipulagssvæðið og núverandi ferðamyndun vegna íbúa 

nærliggjandi gatna er því áætluð. Skv. ferðavenjukönnun frá árinu 20225 fór hver íbúi Ísafjarðar 3,3 ferðir á dag að 

meðaltali og 64% ferða voru farnar á bíl. Sé gert ráð fyrir 2,7 íbúum í hverju einbýlishúsi má því búast við um 170 

ferðum á sólarhring vegna íbúa að Hjallavegi, þar af 110 akandi ferðum.  

Hjallavegur mætir öðru gatnakerfi um gatnamót við Hlíðarveg, sem sömuleiðis er húsagata með einbýlishúsum og 

einu fjölbýlishúsi. Ferðamyndun um þessi gatnamót hefur verið áætluð fyrir íbúa þessara gatna með sama hætti 

og fyrir Hjallaveg, sjá mynd 2. 

 

MYND 2 Núverandi áætluð sólarhringsumferð um Hjallaveg, Hlíðarveg og Hallabrekku sýnd með svörtu. Áætluð aukning vegna 
uppbyggingu allra þriggja áfanga við kláfinn sýnd með bláu. 

Viðbót um tæpar 260 ferðir vegna fullbyggðs skipulagssvæðisins telst hlutfallslega mikil, einkum þegar litið er til 

núverandi umferðar. Þetta samsvarar þreföldun á umferð um Hjallaveg og tvöföldun á Hlíðarvegi sunnan 

Hjallavegar, að því gefnu að öll umferð að kláfnum aki um Hlíðarveg. Þrátt fyrir þessa hlutfallslegu aukningu telst 

umferðarþunginn áfram tiltölulega hóflegur og afar litlar líkur eru taldar á raðamyndun við gatnamótin. Þá verður 

inn- og útakstur að kláfsvæðinu staðsettur utarlega í Hjallavegi og því verða íbúar götunnar ekki fyrir beinum 

áhrifum af tilkomu kláfsins.  

Hins vegar má gera ráð fyrir að íbúar við Hlíðarveg sunnan Hjallavegar verði varir við aukin umsvif vélknúinnar 

umferðar, einkum á aðsóknarmestu dögunum.  

 
5 IRN, Skipulagsstofnun, SSH o.fl., 2022. Ferðir íbúa á Vestfjörðum – október-nóvember 2022. 

Bílastæðaþörf 

Þörf á bílastæðum vegna uppbyggingarinnar hefur verið metin fyrir hvern áfanga verkefnisins. Áætlunin byggir á 

þeirri forsendu að farþegar skemmtiferðaskipa verði stærsti hluti gesta á svæðinu. Sú forsenda getur þó breyst, til 

dæmis ef ferðamönnum sem koma landleiðina fjölgar umfram áætlanir. Því er mikilvægt að gera ráð fyrir 

mögulegri aðlögun í fjölda bílastæða ef aðstæður krefjast þess. 

1. áfangi – Kláfur 

Skutlustæði: Gert er ráð fyrir allt að tólf smærri skutlum að svæðinu dag hvern. Af þeim má áætla að um þriðjungur 

bíði við svæðið á meðan farþegar fara í kláfinn, en hinar skutlurnar hleypa farþegum frá borði og halda því næst 

áfram för sinni. Áætluð þörf er því fyrir 4 skutlustæði. 

Vegna fjölda óvarinna vegfarenda á svæðinu er mikilvægt að fyrirkomulag bílastæða verði þannig úr garði gert að 

skutlur geti komist leiðar sinnar án þess að þurfa að bakka. Jafnframt, þar sem hluti skutlanna stoppar ekki í 

bílastæði, er nauðsynlegt að gert verði ráð fyrir skutlvasa meðfram gangstétt næst lyftuhúsi, sem sé nægilega 

langur til að taka við þeim farartækjum. 

Einkabílar: Hvað varðar stæði fyrir einkabíla má búast við allnokkurri dreifingu aðkomu ferðamanna á eigin vegum 

og heimamanna að svæðinu yfir daginn og því er töluverður möguleiki á að samnýta bílastæði fyrir einkabíla. 

Samkvæmt spá er búist við um 40 einkabílum að skipulagssvæðinu á dag, jafndreift yfir 8 klukkustunda tímabil 

(t.d. ef kláfurinn er opinn milli kl. 10-18). Gert er ráð fyrir að hver bíll nýti stæði í tvær klukkustundir að meðaltali. 

Áætluð bílastæðaþörf þeirra er 10 stæði. 

Samtals er áætluð þörf fyrir 1. áfanga verkefnisins 4 skutlustæði og 10 bílastæði, miðað við uppgefnar forsendur. 

Þessi þörf byggir á meðalaðsókn í júlímánuði, en gera má ráð fyrir sveiflum milli daga og meiri eftirspurn á 

aðsóknarmestu tímum. Því er mikilvægt að fyrirkomulag bílastæða og skutlvasa sé hannað með sveigjanleika 

þannig að svæðið ráði við aukið álag þegar mest reynir á. 

Hjólastæði: Þar sem búast má við að nokkur fjöldi komi með öðrum hætti en akandi að kláfsvæðinu, er mælst til 

þess að bjóða upp á stæði fyrir um 4-6 reiðhjól, þar sem unnt er að læsa stelli hjólsins föstu við stæðið. Hjólastæði 

skulu staðsett sem næst upphafsstöð kláfsins, og helst nær en næsta bílastæði. 

2. áfangi – Veitingastaður 

Við mat á bílastæðaþörf fyrir veitingastaðinn er stuðst við viðmið Reykjavíkurborgar um fjölda bílastæða. 

Samkvæmt þeim er til viðmiðunar eitt stæði á hverja 65 m2 húsnæðis veitingastaðar, en eitt stæði á hverja 40 m2 

að hámarki6. Hér er miðað við hámarksgildið, þ.e. eitt bílastæði á hverja 40 m2 og bílastæðaþörf vegna 500 m2 

veitingastaðar er því 13 stæði. Hins vegar má búast við því að hluti gesta veitingastaðarins eigi þegar leið um 

skipulagssvæðið og raunveruleg bílastæðaþörf því metin nokkru lægri, eða 10 stæði. 

Einnig þarf að tryggja aðgengi fyrir vöruaðkomu að veitingastaðnum. Mikilvægt er að vöruaðkoman sé útfærð 

þannig að ekki þurfi að bakka yfir gönguleiðir til að gæta umferðaröryggis gangandi vegfarenda á svæðinu. 

 
6 Reykjavíkurborg, 2024. Reglur um fjölda bíla- og hjólastæða í Reykjavík.  

3. áfangi – Hótel 

Næturgestir á fyrirhuguðu hóteli sem koma á eigin bíl þurfa að geta lagt bílum sínum yfir nótt, þ.e. 28 bílastæði 

þarf fyrir gesti hótelsins að því gefnu að herbergjanýting sé 80% og hverju nýttu herbergi fylgi einn bíll. 

Líkt og áður segir er búist við 28 ferðum á dag vegna starfsfólks hótelsins, sem samsvarar 14 ökutækjum. Ef gert 

er ráð fyrir að vaktir séu tvískiptar, þar sem 70% starfsfólks sé á vakt að degi til en 30% seint að kvöldi/nóttu má 

áætla að bílastæðaþörf starfsfólks sé 10 stæði.  

Nokkuð líklegt þykir að hluti gesta hótelsins nýti ekki bílastæði að degi til, á sama tíma og starfsfólk á dagvakt nýtir 

stæðin, og því er nokkur möguleiki á að samnýta bílastæði gesta og starfsfólks hótelsins. Ef gestir nýta 75% af 

heildar bílastæðaþörf að degi til, þ.e. 21 stæði, dugar 31 bílastæði samtals fyrir gesti og starfsfólk hótelsins m.v. 

uppgefnar forsendur. 

Samantekt á bílastæðaþörf fyrir hvern áfanga verkefnisins má sjá í töflu 4. 

TAFLA 4 Yfirlit bílastæðaþarfar vegna hvers áfanga á skipulagssvæðinu. 

 BÍLASTÆÐAÞÖRF 

Fararmáti 
1. ÁFANGI  

(kláfur) 

2. ÁFANGI 
(veitingastaður) 

3. ÁFANGI  
(hótel) 

SAMTALS 

Skutla 4 0 0 4 

Einkabíll 10 10 31 51 

Hjólastæði  4-6  
Læst hjólageymsla fyrir 

10-15% starfsfólks 
Læst hjólageymsla fyrir 

10-15% starfsfólks 
 

Samtals er áætluð þörf á stæðum fyrir fullbyggt skipulagssvæði;  4 skutlustæði og 51 bílastæði fyrir einkabíla, þar 

af 3 bílastæði ætluð fyrir hreyfihamlaða. Fjöldi, merking og staðsetning bílastæða fyrir hreyfihamlaða skulu fylgja 

ákvæðum Byggingarreglugerðar (kafli 6.2.4). Til viðbótar koma 4-6 hjólastæði fyrir gesti auk þess sem bæta mætti 

við læstri hjólageymslu fyrir hluta starfsfólks veitingastaðarins og hótelsins þegar að uppbyggingu þeirra áfanga 

kemur. 

Umferðaröryggi og aðgengi 

Drjúgur hluti gesta að skipulagssvæðinu mun koma fótgangandi og hluti vélknúinnar umferðar mun eiga leið um 

íbúðahverfi og húsagötur þar sem eðlilegt er að búast megi við gangandi vegfarendum. Af þeim sökum er afar 

mikilvægt að huga að aðgengi og umferðaröryggi fyrir óvarða vegfarendur, bæði innan svæðisins og aðkomu að 

því.  

Skilgreindar gönguleiðir liggja um bæinn, m.a. frá Eyrinni þar sem skemmtiferðaskip koma að landi, og að 

skipulagssvæðinu, sjá mynd 3.  

MYND 3 Skilgreindar gönguleiðir um Ísafjörð, litakóðaðar eftir erifðleikastigi. Blátt merkir létt leið, gult almenn leið, rautt krefjandi 
leið og svart erfið leið. Skipulagssvæðið merkt með rauðum kassa. Loftmynd: Loftmyndir ehf. 

Gangstéttir eru í misgóðu ásigkomulagi en merktar gangbrautir eru yfir allar götur, að undanskildum Hjallavegi þar 

sem skilgreind gönguleið liggur yfir veginn rétt norðan við fyrirhugaða aðkomu að skipulagssvæðinu. Aðkoma fyrir 

gangandi vegfarendur að skipulagssvæðinu er fyrirhuguð við gönguleiðina og æskilegt væri að útbúa upphækkaða 

gangbraut yfir Hjallaveg á þessum stað til að auka umferðaröryggi og minnka líkurnar á að gangandi vegfarendur 

þveri veginn á öðrum stöðum. Upphækkuð gangbraut er hraðahindrun með flötum toppi þar sem gangbraut hefur 

verið komið fyrir, með viðeigandi merkingum og röndum í jörðu.  

Þá væri einnig æskilegt að skoða möguleikann á því að bæta við göngutengingu, t.d. að Hlíðarvegi eða Urðarvegi 

sunnan við skipulagssvæðið. Slík tenging myndi bæta aðgengi fyrir gangandi vegfarendur og koma í veg fyrir að 

þeir sem koma að skipulagssvæðinu úr suðri/vestri þurfi að leggja á sig krók í kringum svæðið og inn af Hjallavegi 

(sjá á mynd 4). Að lokum er mikilvægt að tryggja greiða og örugga aðkomu sorphirðubíla og neyðaraksturs að 

svæðinu. 

MYND 4 Æskilegt er að bæta við upphækkaðri gangbraut (rauð merking) yfir Hjallaveg við aðkomu að skipulagssvæðinu og skoða 
möguleikann á tengingu fyrir gangandi sunnan við svæðið (blá merking). Skematísk mynd af upphækkaðri gangbraut sýnd 
til hægri (mynd: Vegagerðin, 2014. Gönguþveranir). 

 




